
Sharof Rashidov nomidagi Samarqand  davlat universiteti 

 “Arxeologiya”  kafedrasi I bosqich tayanch doktoranti. 
 

NUROTA TOG‘ TIZMASINING TOSH DAVRI ARXEOLOGIYASINING O‘RGANILISH TARIXI 
 

Annotatsiya. Zarafshon havzasi O‘zbekistoninng markazida joylashgan bo‘lib, bu muzofotda insoniyat 
madaniyat izlari paleolit davridan boshlab mavjud bo‘lgan. Bu hududda tashkil topgan madaniyat mahalliy negizda 
shakllanganligi tadqiqotlar tufayli o‘z isbotini topdi. Shuningdek, Nurota tog‘ tizmasining shimoliy qismi 
arxeologlar tomonidan keng ko‘lamda o‘rganilib kelinmoqda. Bu izlanishlar davomida mintaqa o‘rta asrlarda 
odamlar tomonidan intensiv o‘zlashtirilganligi oydinlashdi. Yaqin kunlargacha Nurota tog‘ tizmasining shimoliy 
qismida tosh davriga oid topilmalar qo‘lga kiritilgan emas edi.  

Kalit so‘zlar: Nurota tog‘ tizmasi, tosh davri, tosh qurollar, paleolit, neolit. 

Department of Archeology, first stage doctoral student 
 

HISTORY OF STUDY OF STONE AGE ARCHEOLOGY OF NUROTA MOUNTAIN RANGE 
 

Abstract. The Zarafshan valley is located in the center of Uzbekistan, and in this province, a continuous 
culture has been created since the Paleolithic era of human cultural traces. Research has proven that the culture 
formed in this area was formed on a local basis. Also, the northern part of the Nurota mountain range is widely 
studied by archaeologists. During these researches, it became clear that the region was intensively cultivated by 
people in the Middle Ages. Until recently, the finds of the Stone Age were not found in the northern part of the 
Nurota mountain range.  

Key words: Nurota mountain range, Stone Age, stone tools, Paleolithic,    Neolithic. 

ИСТОРИЯ ИЗУЧЕНИЯ АРХЕОЛОГИИ КАМЕННОГО ВЕКА НУРОТИНСКОГО ХРЕБТА 

 
Аннотация.  Зарафшанcкая долина расположен в центре Узбекистана, и в этои  провинции создана 

непрерывная культура, начиная с эпохи палеолита, из культурных следов человека. Исследования 
доказали, что культура, сформировавшаяся на этои  территории, формировалась на местнои  основе. Также 
археологами широко изучается северная часть Нуротинского горного хребта. В ходе этих исследовании  
выяснилось, что этот регион интенсивно обрабатывался людьми еще в средние века. До недавнего 
времени находки каменного века в севернои  части Нуратинского хребта не встречались.  

Ключевые слова: Нуратинский хребет, каменный век, каменные орудия, палеолит, неолит. 

Kirish. Markaziy Osiyo mintaqasi tosh davri yodgorliklariga boy hududlardan 

hisoblanadi [2.221.]. Dunyo olimlarining nigohida “Markaziy Osiyo” gʻarbda Kaspiy dengizidan 

sharqda Tyan-Shangacha, janubda Ural togʻ etaklari va shimolda Irtish daryosidan janubda 

Pomir va Kopetdogʻgacha choʻzilgan yerlarni belgilash uchun ishlatiladi [1.12-20]. 

Markaziy Osiyoning tarixi oʻrganilishini kutayotgan hududlaridan biri Nurota togʻ 

tizmalaridir. Nurota togʻlari qadimiy Soʻgʻd va Buxoro vohasi hududini issiq Qizilqum qumlari 

bilan qoplagan. Uzoq oʻtmishda Zarafshon vohasiga faqat Ilon oʻtti togʻ darasi orqali chiqish 

mumkin edi (yoʻl aylanma yoʻl boʻlgani uchun uni ilon yoʻliga qiyoslagan) Jizzax va Nurotadagi 

eng muhim nuqtalar qalʼa devorlari bilan himoyalangan.  

Bu hudud Zarafshon hamda Mirzachoʻl tabiiy geografik tumanlarining bir boʻlagi 

hisoblanib, tizmaning bir qismi Ustrushona davlatining shimoli – gʻarbiy sarhadlarini tashkil 

etgan. Nurota tizma togʻlari esa ikkala hududni bir-biridan ajratib turadi. Janubda Oqtogʻ va 

Qorachatogʻ, Shimoliy — gʻarbda Qizilqum choʻllari, Sharqda Morguzar tizma togʻlari orasida 

joylashgan Nurota togʻlari Samarqand, Navoiy va Jizzax viloyatlari hududidagi relyefi oʻziga xos 

mintaqa boʻlib, togʻning har ikkala tarafidagi soy vodiylari, obikor vohalar, qir — adirliklarda 

oʻnlab qishloqlar va aholi punktlari joylashgan. Turkiston tizma togʻlarining Shimoli — gʻarbiy 

tarmogʻi hisoblangan Nurota vohasi Janubda Morguzar tizmasidan Sangzor daryosining 

Temurlang (Ilonoʻtdi) darasi bilan ajralib turadi. 

Nurota togʻ tizmasining Qizilqum hududining cheksiz kengliklariga qaragan shimoliy 

yon bagʻirlarida buloq suvlari oqib oʻtadigan koʻplab togʻ soylari mavjud. Ikkinchisining 

sharofati bilan daralarda va ularning oldida aholisi dehqonchilik va chorvachilik bilan 

shugʻullanadigan aholi punktlari paydo boʻldi.  

Ushbu jamoaning bu hududdagi keyingi tadqiqoti 2022 yil iyul-avgust oylari davomida 

dala qidiruv ishlari bilan boshlandi. Qidiruv ishlariga B.Sayfullayev, A.Rajabov, doktorant 

A.Imomov, L.Ungalov, M.Berdiqulov, A.Baxronovlar jalb etildi. Ekspditsiya oʻz oldiga 

Qoʻshrabod tumani hududidagi tosh davri yodgorliklarini aniqlash va ilmiy tahlil qilish 

vazifasini qoʻydi. Tadqiqotchilarning metodikasining xususiyati oʻrganilayotgan hududda 

chuqurlashtirilgan va kengaytirilgan yalpi qidiruv ishlarini olib borish va qidiruv davomida 

qisman qazish ishlarini olib borishdan iborat edi [5.15-18]. 

Adabiyotlar tahlili va metodlar. Nurota togʻ tizmasining tarixiy-geografik joylashuviga 

doir mulohazalardan koʻrinib turibdiki, bu hudud qadimdan bir nechta tarixiy madaniy 

oʻlkalarni bogʻlashga xizmat qilgan. Yozma manbalarda yaqin davrgacha bu tizmadan oʻtgan 

dasht savdo yoʻllari, qurilish va ruda konlari haqida soʻz yuritiladi.  

Nurota togʻ tizmasi aholisining etnomadaniyati, ilk, rivojlangan oʻrta asrlar, xonliklar va 

mustamlakachilik davri tarixiga oid qator tadqiqotlar olib borilgan. Lekin biz shugʻullanmoqchi 

boʻlgan tosh davriga oid tadqiqotlar bu hudud uchun deyarli yangilikdir. Chunki bu oʻlkaning 

tabiiy geografik xususiyatlari tosh davri topilmajoylarini saqlanishini qiyinlashtirgan. Shu 

sababdan boʻlsa kerak tizimli tadqiqotlarni biz uchratmadik. Biz siz bilan aynan Nurota togʻ 

tizmasining turli qismlarida tosh davriga oid olib borilgan dastlabki tadqiqotlarni koʻrib 

chiqamiz.  

Bu hududning tosh davriga oid dastlabki fikrlar akademik Y. Gʻulomovning hozirgi 

Nurota va Qoʻshrabot hududlaridagi qishloq atrofidagi dala ekspeditsiya yodnomalarida 

https://doi.org/10.47390/SP1342V3I6/SY2023N07

uchraydi. Olim oʻz qaydlarida bu hududlar bronza davrida faol oʻzlashtirilgan hudud ekanligini. 

Tosh davri jamoalari izlari ham mavjudligi toʻgʻrisida xulosa bergan.  

Nurota togʻ tizmalarining Qoratogʻ yonbagʻirlarida 1958 yil arxeolog M.R.Qosimov 

chaqmoqtosh ustaxonasi va chaqmoqtosh xomashyosi “konlari”ga duch keldi. Keyingi 

tadqiqotlarida davomida paleolit va neolit davriga oid tosh ustaxonalari tadqiq etildi. Bundan 

koʻrinib turibtiki, Nurota togʻ tizmasining janubiy yonbagʻirlarining ibtidoiy tarixi Zarafshon 

vodiysi ibtidoiy jamoalari bilan aloqador edi. Keyingi yillar davomida Nurota togʻ tizmasida 

tosh davriga oid izlanishlar koʻp uchramaydi.  

2013-yil Nurota togʻ tizmasining shimoliy qismida ham tosh davriga doir yangiliklar 

yuzaga chiqa boshladi. Gap shundaki, shu yilda atoqli olim R. Sulaymonov rahbarligida OʻzRFA 

Oʻzbekiston xalqlari tarixi muzeyi va Tokio universiteti oʻrtasida tuzilgan shartnomaga koʻra 

Oʻzbekistonning tosh davrini oʻrganish boʻyicha xalqaro hamkor ekspeditsiya tashkil qilindi. 

Ushbu loyihaning asosiy maqsadi Oʻzbekistonning tosh davri yodgorliklarini multidissiplinar 

yondashuvlar yordamida oʻrganishdan iborat boʻldi. Birinchi dala tadqiqot mavsumida (2013 

yilda) Oʻzbekiston- Yaponiya xalqaro hamkor ekspeditsiyasi Nurota tizmasining shimoliy 

qismida oʻrta paleolitga oid ochiq tipdagi Poshshot makonini ochib oʻrgandi. Makon Nurota 

shahridan taxminan 12–14 km shimoliy-gʻarbda, Nurota togʻ tizmasi shimoliy etaklarida 

joylashgan. 

Bu yerdagi Nurota togʻ tizmasining chekka etaklarida, botiqning anchayin keng 

hududiga, janub-sharq yoʻnalishi boʻylab yuqoridagi togʻ choʻqqisiga qarab namlik bagʻishlagan 

buloq joylashgan. 

Buloqning bevosita janubiy-gʻarb tomonida loydan qilingan qasrning xarobalari 

joylashgan va u yigʻma sopollariga koʻra antik va oʻrta asrlarda hukm surganligi toʻgʻrisida 

xulosa berilgan. Qasr Nurota vohasini gʻarb tomondan himoya qilib turgan. Buloq hamda qalʼani 

dastlab kuzatgan R. H. Sulaymonov va A. K. Kabirovlar buloq irmogʻi va qalʼa shimoliy etagidan 

kremniydan ishlangan bir nechta uchirindi topib olishgan edilar [3.77]. 

Buloqdan 50 m janubroqdan qidiruv qazishmasi yotqizilib (1×1 m) va 70 sm gacha 

chuqurlashtiriladi. Qazishmaning stratigrafiyasi quyidagicha – yupqa ustki qatlam tagidan 

qazishma tubigacha qattiq kulrang gumusli tuproqdan iborat va topilmalar uchramaydi. Bunga 

ekspeditsiyaning xulosasi quyidagicha boʻlgan; pleystotsen davri yotqiziqlari pastroqda 

joylashgan. Bundan tashqari, Koʻlbuloq, Qoʻtirbuloq va boshqa shunga oʻxshash yodgorliklarni 

qazishdan qoʻlga kiritilgan tajribalarni hisobga olgan holda aytish mumkinki, Poshshotdagi 

qadimgi odamlar faoliyatining izlari buloqqa yaqinroq hududlarda konsentratsiyalashgan. 

Buloqning hovuzini qayta-qayta tozalashlarda, qalʼa qurilishida va uni taʼmirlash ishlari 

davomida buloq yaqinidagi madaniy qatlamlar buzilgan va loy bilan yuqoriga irgʻitib 

yuborilgan. Shundan soʻng buloq hovuzi atrofidagi 50 va 100 metr radiusni, shuningdek, oqib 

tushgan qalʼa devorlari qoldiqlarini kuzatish jarayonida 30 ga yaqin kvarsli uchirindilar va 

ularning siniqlari yigʻib olinadi, ular oʻrta paleolit davri bilan sanalandi. Bundan tashqari, 

massiv plastina boʻlagidan ishlangan uncha katta boʻlmagan yonlama qirgʻich ham topildi va u 

toʻq jigarrangli mayda qumli jinsdan ishlangan. Qirgʻichning ish qirrasi tik va u tangasimon 

retushlash yordamida shakllantirilgan. 

Bu yerdan ikkita yaxshi sifatli kremniylardan ishlangan buyumlar ham topilgan. Ulardan 

biri yelkali prizmatik plastina edi. U yirik va atipik koʻrinishga ega boʻlib, yorqin och 

kulrangsimon-jigarrang jinsdan ishlangan. Ikkinchi buyum esa kulrang kremniydan ishlangan 

qoldiq nukleus boʻlib, unga bir taraflama ishlov berilgan. Ikkinchi tomoni esa tekis qobiq bilan 

qoplangan. Bundan tashqari, bu yerdan tilga olingan kremniy jinslariga tegishli bir nechta 

mayda uchirindilar ham aniqlangan.  

Poshshot topilmajoyining topilishi, unda kremniydan ishlagan tosh materiallarga duch 

kelinishi Nurota togʻ tizmasining tosh davriga oid yangi masalalarni oʻrtaga tashlagan edi. 

Olimlar fikricha bu yerdan topilgan kremniy xomashyosi 100 km atrofida uzoqlikdagi Uchtut 

xomashyo konlaridan yoki yaqin atrofdagi tosh konlardan olib kelingan. Poshshot makoni tosh 

buyumlari industriyasi uchun xos xususiyat Angillak va Omonqoʻton topilmalariga oʻxshashligi 

qayd etildi. Shu bilan paleolit davri deyarli oʻrganilmagan Nurota togʻ tizmasidan Poshshot 

nomli mutlaqo yangi yodgorlik aniqlandi va ilmiy muomalaga kiritildi. 

Nurota togʻ tizmasining tosh davriga oid yana bir yangilik ham 2013-yilda qayd etildi. 

2013 yilning bahorida OʻzR FA Arxeologiya instituti va SamDU Arxeologiya kafedrasining 

paleolitchilar guruhi Jizzax viloyatining Forish tumani hududlarida qidiruv ishlarini olib bordi 

va bu yerdan bir qator yangi yodgorliklar topib oʻrganildi [4.18]. Bu yodgorliklardan biri 

Goʻrdara edi. Bu yodgorlik Forish tumanidagi Birlashgan qishlogʻining shimoliy chekkasida 

joylashgan Nurota togʻ tizmalariga qarashli Goʻrdaraning yuqori qismida, hozirda sinib tushgan 

harsang ayvonning tagida olib borilgan qazish ishlari natijasida uchta tosh buyum topildi. Bu 

yerdan topilgan tosh buyumlar orasida ikki yoqlama ishlov berilgan qirgʻich, qirgʻichcha hamda 

kesgich qurollari topildi. Toʻplamdagi qirgʻich kremniylashgan ohaktoshdan ishlangan. 

Goʻrdaraning yuqori qismidan topilgan tosh buyumlar soʻnggi paleolit davrini xarakterlaydi. Bu 

yodgorlikdan tashqari ekpeditsiya tomonidan Forish tumani hududida Yangiqishloq, 

Azimbuloq yodgorliklari ham topib oʻrganilgan.  

Natijalar va muhokama. Yuqoridagilardan koʻrdikki, Nurota togʻ tizmasining shimoliy 

va janubiy yonbagʻirlaridan tosh davri mavjudligi to'gʻrisida signal beruvchi yodgorliklar va 

topilmalar topildi. Bu asosan hozirgi Nurota va Forish tumanlari hududlarida edi. Lekin, Nurota 

togʻ tizmasining shimoliy va janubiy qismi oraligʻidagi hozirgi Qoʻshrabot tumani hududlarida 

tosh davriga oid yodgorliklar uchratilmagan edi. Olimlarning izlanishlari va kuzatuvlari tez 

orada bu hududning ham tosh davri jamoalari tarixini ochib beruvchi materiallar topilishiga 

imkon berdi.  

2018 yilning mart oyida Samarqand davlat universiteti va Germaniyaning Arxeologiya 

instituti Yevroosiyo boʻlimi bilan hamkorlikda 2018-2020 yillarda “Oʻzbekiston-Germaniya 

arxeologik ekspditsiyasini tashkil etish va Zarafshon vohasida razvedka ishlarini olib borish” 

boʻyicha shartnoma imzolagan edi. Shu munosabat bilan 2018 yilning 21 aprel-30 may kunlari 

Qoʻshrabod tumani va unga qoʻshni hududlarda qoʻshma arxeologik ekspeditsiya tashkil etiladi. 

Gʻorlarda olib borilgan izlanishlar natijasida 2 ta tosh buyum qoʻlga kiritiladi. Gʻorlardan 

topilgan tosh qurollari esa ishlov berish texnikasiga koʻra soʻnggi paleolit (40-12 ming 

yilliklarni oʻz ichiga oladi) davriga mansub. Mutaxassislar bu topilmalar yoshini 30-25 ming 

yilliklarga oid deb xulosalanadi. Bu topilmalarning topilishi olimlarning keyingi yillardagi 

tadqiqotlar olib borish uchun qiziqish uygʻotdi [1.20]. 

Ushbu jamoaning bu hududdagi keyingi tadqiqoti 2022 yil iyul-avgust oylari davomida 

dala qidiruv ishlari bilan boshlandi. Qidiruv ishlariga B.Sayfullayev, A.Rajabov, doktorant 

A.Imomov,  L.Ungalov, M.Berdiqulov, A.Baxronovlar jalb etildi.  Ekspditsiya o‘z oldiga 

Qo‘shrabod tumani hududidagi tosh davri yodgorliklarini aniqlash va  ilmiy tahlil qilish 

vazifasini qo‘ydi. Tadqiqotchilarning metodikasining xususiyati o‘rganilayotgan hududda 

chuqurlashtirilgan va kengaytirilgan yalpi qidiruv ishlarini olib borish va qidiruv davomida 

qisman qazish ishlarini olib borishdan iborat edi [5.15-18].  

Arxeologik tadqiqotlar instituti xodimlari tomonidan Minishkar, Pangat, Oboy 

qishloqlari xududini arxeologik jihatdan o‘rganish va mintaqaning tosh davriga oid topilmalar 

qo‘lga kiritilgan joylarning xaritasini yaratish borasida izlanishlar olib borildi. Tadqiqot 

uchun rejalashtirilgan butun hududni qamrab olish orqali jadal tadqiqotlar amalga oshiriladi. 

Mahalliy aholining ko‘rsatmalari va tipik kuzatuv orqali yuqorida nomlari keltirilgan 

qishloqlarning turli hududlarida tadqiqotlar olib boriladi. Bu tadqiqot jamoaga ko‘plab 

topilmalarni qayd etishga katta yordam beradi. 

Tadqiqot davomida Oboy qishlog‘i boshlanishida kuchli kremniylashgan ohaktoshdan 

iborat qoya aniqlanadi. Bu yerda olib borilgan izlanishlar davomida tosh qurollarini yasashda 

ishlatiladigan kuchli kremniylashgan ohaktosh xom ashyosi ko‘plabtilgani qayd etilgan. Bu 

punktni ustaxona deb aytishga hali erta deb baholangan. Sababi ushbu joyda hozircha ibtidoiy 

ustalar tomonidan yasalgan tosh buyumlar aniqlanmaydi. Lekin shu qishloqqa yaqin 

Qizilboshbuloq topilmajoyidan mazkur punkdan aniqlangan xom ashyodan yasalgan so‘nggi 

paleolit davriga oid uchirindi qo‘lga kiritiladi. Ushbu uchirindining tashqi tomoni kuchli mog‘or 

(patina) bilan qoplangan bo‘lib, qattiq uchirindi bilan sindirilganligidan dalolat beruvchi 

negativ mavjud edi. 

Olimlar jamoasi izlanishlar davomida qo‘lga kiritilgan tosh buyumlarni ikki davrga 

ajratish haqida fikr yuritishgan. So‘nggi paleolit davriga oid uchirindilar, kvarsdan ishlangan 

qirg‘ich,  kremniylashgan ohaktoshdan ishlangan nukleuslar yasalish texnikasi va patina bilan 

qoplanganligi uchun so‘nggi paleolit davri bilan sanalangan bo‘lsa. 

Yashil kremniydan ishlangan, retushlangan uchirindining distal qismi, kremniydan 

ishlangan plastinalar yasalish texnikasi va saqlanish darajasiga ko‘ra neolit davriga oid deb 

hisoblashadi. 

Nurota tog‘ tizmasida joylashgan Pangat, Oboy, Minishkar, Qumoloqli (Qo‘shrabot 

tumani) qishloqlari hududida o‘tkazilgan qidiruv ishlari birinchi navbatda kam sonli bo‘lsada 

mintaqa tosh davrida odamzod tomonidan o‘zlashtirilganligini asoslovchi paleolit va neolit 

davriga oid mehnat buyumlarini  topishga imkon beradi. Bu tadqiqotlar shunday xulosa 

beradiki, mintaqada davom ettirilish kutilayotgan tadqiqotlar Zarafshon voxasi tosh davri 

arxeologiyasini o‘rganishda qator ilmiy yangiliklar qo‘lga kiritishi shubhasiz. Dastlabki qo‘lga 

kiritilgan natijalar ham bundan dalolat beradi.  

Xulosa. Xulosa qilib aytadigan bo‘lsak, jamlanib ko‘rsatilgan tadqiqotlar shuni ko‘rsatib 

turibdiki, Nurota tog‘ tizmasi va uning shimoliy, janubiy yonbag‘irlarining ibtidoiy jamoalar 

tomonidan makon tutulishi paleolit davriga borib taqalmoqda. Tadqiqotlar bu hududni 

kengroq o‘rganish zarurligini ko‘rsatadi. Bunga bir nechta sabablarni ko‘rsatishimiz mumkin.  

- Birinchidan, ibtidoiy jamoalar migratsiyasida bu hudud qanday ahamiyatga ega. 

- Ikkinchidan, hududda yashagan ibtidoiy jamoalar tosh xomashyolari extiyojini qanday 

qondirishgan. 

- Uchunchidan, neolit davri jamoalarining yondosh madaniyatlar bilan aloqasi qanday 

va qaysi madaniy birlik vakillari. Neolit davri xo‘jalik tiplari qanday.  

Keyingi tadqiqotlar albatta yuqoridagi biz qo‘ygan savollarga albatta javob bo‘ladi deb 

hisoblaymiz. Zero, Nurota tog‘ tizmasi qarida yashiringan ibtidoiy davr tarixi zahmatkash 

olimlar xizmati orqali ochilishda davom etmoqda. 

